
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
চতুৰ্বিংশ অধ্যায়
সাঙ্গাল অধিকার
আলেকজান্দার উল্লিখিত আদেশ প্ৰদান করিয়াছিলেন। টলেমী সেই স্থানে ভারতীয়গণ কর্তৃক পরিত্যক্ত শকটগুলি সংগ্ৰহ করিয়া আড়াআড়িা করিয়া এমন ভাবে স্থাপন করিলেন যাহাতে শত্রুগণ মনে করে যে তাহদের পলায়নকালে অনেক প্রতিবন্ধকের সম্মুখীন হইতে হইবে। যে সকল খোটা সংগৃহীত হইয়াছিল, তিনি সেগুলি হ্রদ ও পূর্বনিৰ্ম্মিত প্রাচীর মধ্যে মৃত্তিকাগর্ভে প্রোথিত করিয়া ভিন্ন ভিন্ন স্থানে স্তন্তপংক্তি নিৰ্ম্মিত কারলেন। এই সকল ব্যাপারই সৈন্যগণ কর্তৃক রাত্রিকালে সম্পাদিত হইয়াছিল। রাত্রির চতুর্থ প্রহরে, আলোকজান্দারের পূৰ্ব্ব-সংগৃহীত সংবাদানুসারে, বর্বরগণ হ্রদের সম্মুখস্থ দ্বারগুলি উন্মোচন করিয়া পূর্ণবেগে ঐ হ্রদের দিকে অগ্রসর হইল। কিন্তু তাহারা আলেকজান্দার-নিয়োজিত প্রহরী বা টলেমীর সতর্ক দৃষ্টি এড়াইতে পারিল না। সেই সময় তুরীবাদকগণও সঙ্কেতধ্বনি করাতে, টলেমী স্বীয় সৈন্যসহ অগ্রসর হইলেন। শকট ও স্তন্তপংক্তিগুলিও ভারতীয়গণের পলায়নে বাধা প্ৰদান করিতে লাগিল এবং তুৱীবাদকগণের শব্দ শ্রবণে টলেমী ও তাহার সৈন্যগণ, ভারতীয়গণ যেমন শকট হইতে নিৰ্গত হইতে লাগিল তেমনি তাহদের হত্যা করিতে লাগিলেন। ইহাতে ভারতীয়গণ পুনর্বার নগর মধ্যে আশ্রয় গ্ৰহণার্থ পলায়ন করিল। এই পলায়ন ব্যাপারে তাহদের পাঁচশত সৈন্য বিনষ্ট হইল।

		 এই পাতা শেষ সম্পাদিত হয়েছে ১৪:০৭টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

